
ATU daripada isu yang

hangat diperkatakan ta-

hun ini ialah pengha-

raman senaman yoga
oleh Majlis Fatwa Kebang-
saan baru-baru ini.

la masih lagi didebatkan,
apatah lagi melalui laman
sembang oleh pihak terten-
tu. .

Mencegah lebih baik da-
ripada mengubati. Maka, ke-
putusan yang dibuat Majlis
Fatwa Kebangsaan dianggap
tepat pada masanya.

Majlis Fatwa Kebangsaan
berpandangan yoga berten-
tangan dengan syariat Islam
dan dikhuatiri mampu me-
mesongkan akidah umat Is-
lam kerana wujud unsur
mantera dan meditasi serta
penyatuan diri dengan Tu-
han.

Fatwa terbaru itu menim-
bulkan polemik di kalangan
masyarakat Islam yang sudah
mengamalkan senaman yoga
berkenaan yang didakwa
baik untuk kesihatan sejak
sekian lama.

Bukan sesuatu yang mudah
apabila perlakuan yang su-
dah disemai dalam diri pe-
ngamalnya untuk diubah.
Maka, secara tidak langsung
akan menimbulkan sedikit
sebanyak kontroversi.

Ini terbukti apabila ada pi-
hak mula rasa hak mereka
disentuh sedangkan pengha-
raman berkenaan dibuat
khusus untuk umat Islam ne-
gara ini agar mereka meng-
hindari senaman yoga teru-
tama membabitkan mante-
ra.

Bagaimanapun, penganut
agama lain tidak dihalang
untuk melakukan senaman
yoga kerana ia hak mereka.

Pengharaman senaman yo-
ga ini berdasarkan kajian
mendalam sebelum keputu-
san dibuat dalam persida-
ngan Muzakarah Jawatanku-
asa Fatwa Majlis Kebangsaan
Bagi Hal Ehwal Islam Ma-
laysia pada 22 hingga 24 Ok-
tober lalu di Kota Bharu,
Kelantan.

Fatwa itu kemudian dise-
rahkan kepada majlis agama
negeri untuk diwartakan, na-
mun setakat ini, hanya Me-
laka akan mewartakan peng-
haraman yoga.

Mengikut ensiklopedia be-
bas, Wikipedia, yoga dalam
bahasa Sanskrit mempunyai
banyak makna iaitu meng-
gabung, menyatukan, kesa-

tuan, gabungan atau kaedah.

Ia adalah disiplin fizikal
dan mental tradisional ber-
asal dari India yang diper-
kenalkan sekitar 3,300 Se-
belum Masihi untuk melam-
batkan proses penuaan, me-
ngurangkan risiko kencing
manis, lelah dan penyakit
jantung.

Cabang yoga utama, ter-
masuk raja yoga, karma yoga,
jnana yoga, bhakti yoga dan
hatha yoga.

Di luar India, istilah yoga
sering disamakan dengan ha-
tha yoga dan asananya (pos-
tur) atau bentuk senaman.
Seorang pengamal yoga di-
panggil yogi (uniseks) atau
yogini (perempuan).

Kamus Dewan (Edisi Ke-
empat) pula menyatakan yo-
ga adalah sistem falsafah
Hindu untuk menyatukan
diri dengan Tuhan secara
mengheningkan fikiran (ber-
tafakur) melalui beberapa se-
naman gerak badan dan fi-
kiran.

Ia juga membawa maksud
senaman pelbagai cara untuk
menenangkan fikiran teru-
tama satu siri senaman gerak
badan dengan tujuan mewu-
judkan keadaan badan dan
fikiran yang sihat.

Pensyarah Fakulti Pengaji-
an Islam Universiti Kebang-
saan Malaysia (UKM), Prof
Zakaria Stapa ketika me-

Amalan fizikal dalam senaman itu tanpa
unsur mantera dan pemujaan tidak menjadi
kesalahan. Namun, ia tidak digalakkan
kerana dikhuatiri boleh menghakis akidah
seseorang Muslim kerana ia sebahagian
komponen daripada amalan yang

diharamkan”

nyampaikan syarahan pada
Wacana llmiah - Isu Ajaran
Sesat di Malaysia di Uni-
versiti Sains Malaysia (USM),
menasihati umat Islam yang
mengamalkan senaman ber-
kenaan supaya menghenti-
kannya.

Katanya, umat Islam patut
menggunakan ajaran Islam
seperti solat untuk mencari
ketenangan jiwa yang dila-
kukan secara teratur iaitu li-
ma kali sehari.

“Jika umat Islam mahu me-
nyihatkan tubuh badan, solat
adalah pilihan terbaik de-
ngan posisi tubuh teratur un-

tuk semua anggota badan

>Datuk Dr Abdul Shukor Husin
Pengerusi Majlis Fatwa Kebangsaan

sambil berzikir dengan ayat
al-Quran.

“Mengapa kita perlu men-
cari alternatif untuk berse-
nam dan mencari ketena-
ngan? Jika silap cara, yoga
boleh memesongkan akidah
kerana pergerakannya me-
ngikut gaya dan tradisi aga-
ma Hindu,” katanya.

Ini kerana, katanya, umat
Islam yang tiada pengetahu-
an agama akan mengikut saja
amalan berkenaan tanpa me-
ngetahui ia boleh meme-
songkan akidah.

Telahan itu ada kebenaran-
nya kerana segelintir orang
Melayu mudah terpengaruh
dengan amalan terpesong
hingga membawa mereka ke-
pada kesesatan.

Ini dibuktikan dengan ke-
lahiran amalan songsang
yang diteraju Ayah Pin, con-
tohnya menerusi ‘kerajaan
langit’ dan ajaran sesat Rasul
Melayu, Haji Abdul Kahar
selain pengharaman Aurad
Muhamadiah  (kumpulan
Al-Argam).

Islam diturunkan dalam
keadaan lengkap hingga ka-
jian sains moden turut mem-
buktikan amalan solat yang
diwajibkan ke atas umatnya
mempunyai banyak kebai-
kan.

Kajian itu mendedahkan
solat yang dilakukan lima ka-
li sehari bukan hanya suatu
amalan kerohanian yang
mendekatkan hamba kepada
pencipta-Nya malah ternyata
memberi manfaat tubuh ma-
nusia,

Hasil kajian saintifikk mem-
buktikan kewajipan terhadap
setiap umat Islam mempu-
nyai hikmah tersirat terha-
dap fizikal dan mental ma-
nusia.

Lebih membanggakan buk-
ti itu diperoleh daripada hasil
kajian anak tempatan, ter-
masuk seorang bukan Islam.

Mereka adalah pensyarah
Jabatan Kejuruteraan Biome-

Fatwa yoga cetus polemik

dikal di Fakulti Kejuruteraan
Universiti Malaya (UM) yang
diketuai Profesor Madya Dr
Fatimah Ibrahim bersama
Profesor Wan Abu Bakar
Wan Abas dan Ng Siew
Cheok.

Ia mendapati banyak per-
kara positif apabila seseorang
melakukan solat dan dimuat-
kan dalam buku ‘Solat: Ke-
baikan  Dari  Perspektif
Sains.’

Sebenarnya, fatwa dikeluar-
kan memerlukan kajian ter-
perinci dari segenap sudut
dengan mendapat panda-
ngan daripada mereka yang
pakar dalam sesuatu bidang.

Penemuan dari segi hukum
berdasarkan pendapat muk-
tabar akan ‘disatukan’ de-
ngan penemuan pakar ber-
kenaan untuk dibahas se-
hingga permasalahan pokok
terhadap segala kemusykilan
dapat dikeluarkan.

Pastinya, setiap fatwa akan
mengambil kira keadaan se-
masa terhadap permasalahan
yang dikemukakan dan tidak
mengenepikan asas-asas hu-
kum yang ditetapkan mengi-
kut syarak.

Pengerusi Majlis Fatwa Ke-
bangsaan, Datuk Dr Abdul
Shukor Husin ketika mengu-
mumkan pengharaman se-
naman yoga, berkata amalan
fizikal dalam senaman itu
tanpa unsur mantera dan pe-
mujaan tidak menjadi ke-
salahan.

Namun, katanya, ia tidak
digalakkan kerana dikhuatiri
boleh menghakis akidah se-
seorang Muslim kerana ia
sebahagian komponen dari-
pada amalan yang diharam-
kan.

“Setiap fatwa dikeluarkan
Majlis Fatwa Kebangsaan
adalah panduan kepada
umat Islam sahaja. Dalam
hal ini, umat Islam dilarang
melakukannya kerana di-
khuatiri terpesong akidah,”
katanya.



